
ბელორუსის  რესსპუბლიკის მთავრობა, საქართველოს ხელისუფლებისგან,  უსასყიდლოდ  C  ჰეპატიტის სამკურნალო უახლესი ტიპის მედიკამენტის  - „სოვალდის“  1500 ფლაკონს მიიღებს. საქართველოში C ჰეპატიტის ელიმინაციის პროგრამის ფარგლებში პაციენტთა მკურნალობა ამ ეტაპზე, კიდევ უფრო თანამედროვე ტიპის მედიკამენტით „ჰარვონით“ ხორციელდება, სწორედ ამიტომ ქვეყანაში დარჩენილი „სოვალდის“ მარაგი   ბელორუსის რესპუბლიკის მოსახლეობის მკურნალობას მოხმარდება. პროექტი  ამერიკული კომპანია  „გილიადის“ თანხმობით განხორციელდა, რომლის კეთილი ნებითაც საქართველოში პროგრამა უკვე წლებია წარმატებით მიმდინარეობს. 
ამ საკითხზე საქართველოსა და ბელორუსის მთავრობებს შორის, ხელი მოეწერა ერთობლივ მემორანდუმსა და  ხელშეკრულების პროექტს. 
მემორანდუმს თანამშრომლობისა  და დონაციის შესახებ, ხელი მოაწერეს საქართველოსა და ბელორუსის რესპუბლიკის  ვიცე-პრემიერმიერებმა: ალექსანდრე ჯეჯელავამ და ვასილი ჟარკომ ხოლო, ხელშეკრულების პროექტს საქართველოს შრომის, ჯანმრთელობისა და სოციალური დაცვის სამინისტროსა და ბელარუსის რესპუბლიკის  „რუპ ბელფარმაციას“  შორის დოკუმენტი გააფორმეს საქართველოს შრომის ჯანმრთელობისა და სოციალური დაცვის მინისტრმა დავით სერგეენკომ და „რუპ ბელფორმაციას“ გენერალურმა დირექტორმა ვიაჩისლავ გნიტიმ. 
საქართველოში C ჰეპატიტის ელიმინაციის პროექტი  2015 წლის აპრილში დაიწყო,  მსოფლიოში უპრეცენდენტო პროგრამაში დარეგისტრირებულია 37 ათასზე მეტი პაციენტი, მათ შორის მკურნალობაში ჩაერთო 36 500-ზე მეტი ადამიანი, რომელთაგან 29 ათასზე მეტმა ვირუსი წარმატებით დაამარცხა. 

„საქართველოს მთავრობასა და ბელარუსის რესპუბლიკის მთავრობას შორის დონაციისა და ურთიერთთანაშრომლობის შესახებ“ მემორანდუმის პროექტი; 


